
Zortzigarren astean enbrioiak gramo bat inguru pisatzen du, eta 16 mm neurtzen.
Burua handiegia da oraindik gorputzarekiko proportzioan. Bihotzak bizkor
egiten du taupaka. Eskuetan eta oinetan, hatzak bereizten hasiak dira; aurpegiko
ezaugarriak marrazten. Organo nagusiek garapen betean jarraitzen dute.



Lababoaren ertzean utzi nuen, piztutako pospolo baten eran.
Bainugelak hezetasun eta itoaldi usaina zuen. Geldi egon
nintzen, eskuak bustita, nora begiratu ez nekiela. Bigarren
marratxoa lizunki mantso agertu zen: arrosa ahul bat lehenik,
gero nabarmenagoa, zure izena esan gabe esatera ausartu nahi
balu bezala. Zer sentitzen nuen ulertu aurretik, kalkuluak
egiten hasi nintzen. Berrogei aste. Zure hiru nebetatik gaztee-
nak urte eta erdi izan aurretik jaioko zinen.

Mihia hortzen kontra dudala idazten zaitut. Izen bat entsea-
tzen dut zuretzat, gero beste bat. Eta dena ezabatzen dut.
Klariona arbel gainean bezala agertzen eta desagertzen zara.
Neure baitan esaten zaitudan bakoitzean, odolak baino gehia-
go lotzen nauzu.








